
UVOD 

 
Općina Lukavac nalazi se u sjevernom dijelu Bosne i Hercegovine (BiH) i pripada 

Tuzlanskom kantonu (TK) i Federaciji BiH (FBiH). Centar općine je istoimeno mjesto 
Lukavac, površina općine je 337 km², a procjena ukupnog broja stanovnika općine u 2017. 
godini je 43753 stanovnika1. 

Prema Prostornom planu općine za period od 2015. do 2035. godine općina Lukavac ima 
12 urbanih područja i to: Lukavac, Bokavići, Modrac, Tabaci, Puračić, Prokosovići, Bikodže, 
Devetak, Sižje, Poljice, Turija – Cerik, Dobošnica – Kruševica, Gnojnica – Berkovica. 
Sadašnje snabdijevanje vodom za piće uglavnom se vrši zasebnim vodovodnim sistemima 
izuzimajući centralni vodovodni sistem Lukavac koji pokriva više urbanih područja i to: 
Lukavac, Bokavići, Modrac i Puračić. Ovim planom se u konačnici predviđa priključenje skoro 
svih urbanih područja na vodovodni sistem Lukavac, izuzev urbanih područja Poljice, Turija – 
Cerik te naselja Babice, Orahovica i Jaruške za koje će općina Lukavac razvijati lokalne 
vodovode u skladu sa lokalnim uslovima. 

Do 1980. godine Lukavac je imao slabo snabdijevanje vodom iz lokalnih bunara. Od 
1980. godine Lukavac je priključen na Regionalni vodovodni sistem Toplice tako što se pitka 
voda iz rezervoara Cerik – Husino (2 x 2500 m3) gravitaciono doprema u rezervoar Doložal – 
Lukavac (2 x 1000 m3) kroz tri dionice2:  

1. Prva dionica - rezervoar Cerik - prolaz ispod pruge TE Tuzla (čelične bešavne cijevi 
Ø711 / 697 mm, dužine 1,35 km),  

2. Druga dionica - prolaz ispod pruge TE Tuzla – Šićki Brod (azbestno - cementne 
tlačne cijevi Ø600, dužine 0,45 km) i  

3. Treća dionica – Šićki Brod - rezervoar Doložal (azbestno - cementne tlačne cijevi 
Ø500, dužine 6,2 km. 

Sufinansiranjem općine Lukavac u Regionalni vodovodni sistem Toplice vodovodni 
sistem Lukavac je stekao pravo na zahvatanje 50 l/s sa izvorišta Toplice koje je koristio do 
1997. godine. Zbog nestašice vode u regionalnom sistemu Toplice dolazilo je do čestih 
redukcija vodosnabdijevanja Tuzle i Lukavca. Vodovodni sistem Lukavac se tada orijentisao 
na zahvatanje i preradu vode sa novog izvorišta  i to 25 l/s iz industrijskih bunara KHK 
Lukavac i i 75 l/s sirove vode iz Jezera Modrac na način da je jedna linija tehnološke 
pripreme industrijske vode u filter stanici KHK proširena sa uređajima za prečišćavanje vode 
i to za procese filtriranja i dezinfekcije kao i sa pumpnom stanicom kapaciteta 100 l/s. Ovo 
rješenje snabdijevanja je zadovoljilo tadašnje potrebe za pitkom vodom  i po kvalitetu i po 
kvantitetu kada drugi u Regionalnom sistemu Toplice nisu imali dovoljne količine pitke vode, 
odnosno u vrijeme stalne redukcije vode u gradu Tuzla.  

Po prelasku na vodosnabdijevanje iz filter stanice KHK Lukavac općina Lukavac je 
ustupila svoju količinu vode iz Regionalnog sistema gradu Tuzla. Od tada nije u upotrebi 
dionica gravitacionog azbest-cementnog cjevovoda Φ500 Šićki Brod - rezervoar Doložal 
kojim je do tada Regionalni vodovodni sistem Toplice upravljao i dopremao pitku vodu iz 
rezervoara Cerik u rezervoar Doložal. Odmah po prelasku na vodosnabdijevanje iz filter 
stanice KHK Lukavac opskrba Lukavca je vršena direktnim pumpanjem vode iz pumpne 

                                                                 
1 Publikacija Federalnog zavoda za statistiku BiH, Tuzlanski kanton u brojkama 
2 prema Glavnom projektu potisnog i razvodnog cjevovoda sa objektima crpne stanice do rezervoara u Lukavcu  
- Projekt Sarajevo 1977. godine 

stanice KHK u distrubutivnu mrežu vodovodnog sistema Lukavac (rezervoar Doložal nije bio 
u funkciji) pa je zbog čestog pucanja cijevi usljed dinamičkih udara redukovan pritisak u 
mreži čime su visinske zone ostale bez snabijevanja vodom. U cilju stabilnog snabdijevanja 
vodom, a na osnovu Glavnog projekta potisnog cjevovoda Pumpna stanica KHK – rezervoar 
Doložal (BEST inženjering – konsalting Tuzla), izrađen je 1997. godine potisni cjevoovod 
(daktilna cijev Φ300 mm) dužine 2,5 km čime je stvorena mogućnost za ponovno stavljanje u 
funkciju rezerovara Doložal što je uticalo na poboljšanje uslova vodosnabdijevanja 
(održavanje ravnomjernog pritiska i izravnavanje kolebanja potrošnje). 

U cilju daljeg razvoja vodovodnog sistema Lukavac izrađen je Idejni projekat fabrike pitke 
vode Lukavac (Petrolinvest d.d. Sarajevo 1999. godine) po kojem bi se nova fabrika pitke 
vode kapaciteta 500 m3/h = 138 l/s locirala u okviru filter stanice KHK prerađujući sirovu vodu 
iz jezera Modrac i 17 plitkih industrijskih bunara, pri čemu je procijenjeni kapacitet svih 
bunara 50 -80 l/s (sve je ostalo samo na navou idejnog projekta).   

Na osnovu Izvještaja o mjerenju gubitaka vode u vodovodnom sistemu Lukavac sa 
prijedlogom mjera i postupaka za balansiranje i uvođenje daljinskog nadzora nad sistemom 
(IMGD Zagreb 2008. godine) izrađen je Glavni projekat za sistem upravljanja gubicima vode 
u Lukavcu (Institut za hidrotehniku Građevinskog fakulteta u Sarajevu) koji su općina 
Lukavac i JP Rad implementirali tokom 2015. godine kao dio WATSAN projekta – kredit EIB 
(Evropska investiciona banka) pod nazivom Smanjenje gubitaka vode i odvodnja oborinskih 
voda u Lukavcu, pri čemu su znatno smanjeni tadašnji gubici vode u vodovodnom sistemu 
Lukavac. Sam sistem je podijeljen u 10 zona sa 16 mjernih mjesta (mjerenje protoka i 
pritiska) sa daljinskim nadzorom što je preuslov za optimizaciju istog uvođenjem automatske 
regulacije pritiska u distributivnoj mreži u narednom periodu.  

Ključni problem koji se postavlja pred zajednicu (općinu, kanton, preduzeća odgovorna 
za javno snabdijevanjem vodom za piće) je izbor izvorišta pitke vode (podzemne vode sa 
veće ili manje dubine ili površinske vode iz izvora, jezera ili rijeka). Zbog svog kvaliteta 
podzemne vode su najinteresantnije kao izvorište vode usljed čega je općina Lukavac 
tragajući za dovoljnom količinom kvalitne podzemne vode financirala istražne radove prema 
projektima i to:  

- Studija za snabdijevanje vodom grada Lukavac (Konzorcij JP Spreča Tuzla i 
Almes-eko Rijeka; 2010. godina) koja obuhvata izvorište Zagorje – Huskići (dubinski 
bunari, sabirni rezervoar, postrojenje za primpremu vode za piće 100 l/s, pumpna 
stanica, potisni vod prema rezervoaru Doložal) Istražne radove je finansirala Češka 
razvojna agencija. Istraživanjem je utvrđena mala izdašnost bunara i veliki sadržaj 
željeza u vodi. 

- Idejno rješenje obezbjeđenja dodatnih potrebnih količina vode i uvođenje u 
vodovodni sistem grada Lukavca sa prigradskim naseljima (IPG Hidroinženjering 
d.o.o. Tuzla; 2014. godina) koje obuhvata izvorište Bokavići i Batare (dubinski bunari 
70 l/s, sabirni distributivni centar svih bunara i upajanje istog u postojeći vodovodni 
sistem Lukavac u tri varijante). Istražne radove je finasirala općina Lukavac. 
Istraživanjem je utvrđena mala izdašnost bunara i pojava presušivanja postojećih 
lokalnih plitkih bunara kao posljedica procesa istražnog crpljenja. 

- Projekat dodatnih hidrogeoloških istraživanja aluvijalno – terasnih sedimenata 
rijeke Jale u istočnom dijelu općine Lukavac (d.o.o. IPIN Bijeljina; 2017. godina). 
Cilj projekta je izvođenje radova za dobijanje dodatnih količina vode izradom 5 novih 
bunara čije lokacije bi se dobile nakon rezultata testiranja i utvrđivanjem fizičko- 
hemijskih i mikrobiloških karakteristika na 17 prethodno izvršenih istražnih 
eksperimentalnih bušotina (nisu vršeni istražni radovi). 

Regionalni vodovodniu sistem Toplice realizovao je projekat proširenja kapaciteta 
izvorišta Sprečansko Polje čije su količine poboljšale vodosnabdijevanje grada Tuzla, 
naročito istočnog dijela. Kada je u pitanju obezbjeđenje većih količina pitke vode za uže 
područje Tuzlanske regije za period do 2025. godine I duže strateško opredjeljenje je 
korištenje akumulacije Modrac kao jedinog realnog resursa na području Tuzlanskog 
kantona zbog čega je izrađena: 
- Studija urgentnog snabdijevanja vodom općina Tuzla, Lukavac i Živinice (MPV 

Spreča dd. Tuzla; 1999. godine). Istraživanje je finansiralo JP za vodno područje 
rijeke Save – Sarajevo. Studija je imala zadatak da odredi optimalnu lokaciju 
postrojenja za pripremu pitke vode kapaciteta 300 l/s na potezu od Brane jezera 
Modrac do Termoelektarne Tuzla i alternativno razmotri mogućnost korištenja 
postojeće infrastrukture TE Tuzla (vodozahvat, pumpna stanica, cjevovodi i 
rezervoar) ili izgradnju novog sistema za dopremu sirove vode od brane jezera 
Modrac  do postrojenja za pripremu vode, te definiše način - tehnološku šemu za 
tretman vode iz akumulacije Modrac i izgradnju potisnih cjevovoda za dopremu pitke 
vode u vodovodne sisteme Tuzle, Lukavca i Živinica. U koncepcijskom i tehnološkom 
smislu su razmatrane dvije lokacije postrojenja za tretman vode i to: lokacija u blizini 
TE Tuzla – lokacija Bare i lokacija u neposrednoj blizini brane jezera Modrac na 
lokalitetu Bokavići na brdu Selište. Nije jasno zbog čega je fabrika pitke vode 
izgrađena na Ceriku kada je u zaključcima komisije za reviziju predloženo da se 
odabere lokacija broj 2 iz Studije, koja je podrazumijevala izgradnju postrojenja za 
pripremu vode u Bokavićima na brdu Selište odakle bi se voda za piće gravitaciono 
dopremala prema rezervoarima Cerik i Doložal.  

Zbog redukcija vode u vodosnabdijevanju Tuzle općina Tuzla i JKP Vodovod i 
kanalizacija Tuzla su 2003. godine donijele odluku o izgradnji postrojenja za kondicioniranje 
vode iz jezera Modrac membranskom metodom u vodu za piće kapaciteta 300 l/s na lokaciji 
postojećeg rezervoara Cerik, koje je pušteno u pogon tokom 2006. godine na osnovu 
Projekta vodosnabdijevanja općine Tuzla kapaciteta 300 l/s (Zavod za vodoprivredu 
Sarajevo 2003. godine) koji se oslanjao na podatke o analizi karakteristika vode preuzetih iz 
Elaborata Istraživanje kvaliteta vode akumulacije Modrac za snabdijevanje pitkom vodom 
Tuzlanske regije – istraživenja u periodu od 1999. do 2003. godine (Sodaso Holding „Institut 
za hemijsko inženjerstvo“).   

STANJE VODOVODNOG SISTEMA LUKAVAC 

 
Vodovodni sistem Lukavac, kojim upravlja JP Rad Lukavac, opskrbljuje vodom za 

piće grad Lukavac sa prigradskim naseljima tako što se proizvedena voda za piće u filter 
stanici FS GIKIL Lukavac distribuira do mjesta potrošnje. Objekti za distribuciju vode su: 
cijevna mreža, rezervoari i pumpne stanice. 

Cijevna mreža je namijenjena za raspodjelu vode iz rezervuara po zonama radi opskrbe 
potrošača pitkom vodom zahtijevane količine i odgovarajućeg pritiska i istu čine: 

- Potisni cjevovod - pumpna stanica PS GIKIL - rezervoar Doložal (DN300, dužine 
2,56 km, daktil cijevi) namijenjen za dopremu vode za piće iz FS GIKIL u visinske 
rezervoare Doložal. 

- Gravitacioni cjevovod rezervoar Cerik - rezervoar Doložal (dužina cjevovoda 8 
km) namijenjen za dopremu vode za piće iz regionalnog vodovodnog sistema Tuzla u 
vodovodni sistem Lukavac, isti se sastoji od tri dionice (opisano u Uvodu) s tim da 
dionica Šićki Brod – rezervoar Doložal nije u funkciji 10 godina. Ova dionica 
cjevovoda posebno je obrađena u poglavlju Dovod vode za piće iz Regionalnog 
vodovoda Toplice. 

- Primarni (magistralni) vodovi (dužine 57 km, različitih profila i materijala) 
namijenjeni su za raspodjelu vode za piće iz rezervoara Doložal na 10 zona u kojima 
su instalisani mjerni uređaji za mjerenje pritiska i protoka koji su u sistemu daljinskog 
nadzora (vidi Zone vodovodnog sistema Lukavac i Blok šemu stanja vodovodnog 
sistema Lukavac). 

- Sekundarna distributivna mreža (dužine 58,7 km, različitih profila i materijala) 
namijenjena je za dostavu vode za piće do potrošača sa približno 5.000 priključnih 
vodova - priključaka.   

Rezervoari (objekti za uskladištenje vode) u okviru vodovodnog sistema imaju sljedeće 
zadatke: služe za izravnavanje neizbježnog kolebanja proizvedene i utrošene količine vode i 
održavaju ravnomjerni pritisak u distributivnoj mreži. Vodovodni sistem Lukavac ima visinski 
rezervoar Doložal, zapremine 2x1.000 m³ (nadmorska visina preliva 257,8 mnm) u koji se 
voda doprema iz pumpne stanice GIKIL (nadmorska visina 187 mnm) Dijelovi naselja koji su 
na višim kotama od visinskog rezervoara Doložal (Žigići, Dvori, Hrvati, Donje Crveno brdo) 
imaju zasebne rezervoare i pumpne stanice za vodoopskrbu visinskih zona. 

Na osnovu Bilansa voda za 2017. godinu prema IWA metodologiji i knjigovodstvenih 
podataka JP Rad Lukavac se vidi da od ukupno 947.225 m3/god oprihodovane pitke vode u 
vodovodnom sistemu Lukavac na vodosnabdijevanje stanovništva otpada 747.983 m3/god ili 
79%, te uzimajući u obzir da je od ukupnog broja 7.366 izdatih računa potrošačima vode njih 
5.763 je trošilo vodu (na 1.603 stanje brojila je jedanko nula) i da je prosječni broj stanovnika 
u domaćinstvu 2,8 to onda znači da je prosječna dnevna potrošna vode po stanovniku u 
2017. godini iznosila oko 130 l/st/dan. Na privredne subjekte otpada 153.075 m3/god vode ili 
16%, a na vodosnabdijevanje Puračića otpada 46.167 m3/god ili 5%. Gubici vode od 778.346 
m3/god čine 44,3% od ukupne ulazne količine vode od 1.755.571 m3/god (tradicionalna 
metoda ocjenjivanja gubitaka). Prema IWA metodologiji (međunarodni standard rješavanja 
problematike gubitaka) infrastrukturni indikator curenja3 “ILI” daje informaciju koliko se 
kvalitetno održava vodovodni sistem (zamjena cjevovoda, popravci, rekonstrukcije, 

                                                                 
3 Eng. Infrastructural Leakage Indicator 

unapređenje i dr) u cilju smanjenja stvarnih gubitaka vode. Infrastrukturni indikator 
curenja ILI predstavlja odnos stvarnih i nezibježnih gubitaka vode ILI=381,5/46,7=8,1 
l/priklj/dan što prema IWA metodologiji znači da se kroz bolje upravljanje sistemom u 
narednom periodu mogu znatno smanjiti gubici vode (obrađeno u poglavlju “Smanjenje 
stvarnih gubitaka vode u vodovodnom sistemu Lukavac”).  

Tabela  1: Bilans vode za 2017. godinu prema IWA metodologiji (m3/god) 

 
 
 
 
 
 

ulazna 
količina vode 

 
1.755.571 

 
 

 

 

ovlaštena 

potrošnja 

 

977.225 

 

fakturisana 
voda 

947.225 

mjerena količina 
947.225 

prihodovana voda: 

stanovništvo:   747.783  

privreda:          153.075 

MZ Puračić:       46.167 

UKUPNO:        947.225 nemjerena količina 
31.983 

nefakturisana 
voda 

30.000 
 

mjerena količina neprihodovana voda 

808.346 

 

nemjerena količina 
 

 

 

 gubici vode 

 

778.346 
 

 

prividni gubici 

81.983 

netačnost mjerenja 
29.316 

greška u obračunu 

ilegalno priključeni 
52.667 

stvarni gubici 

696.363 

curenje na cjevovodima 
preljevanje rezervoara 

curenje na priključcima i 
elementima 

 

 
Pri čemu su: 
Infrastrukturni indikator curenja:  ILI= stvarni gubici / neizbježni gubici=381,5 / 46,7 = 8,1 
 
Stvarni gubici vode:   = 696.363 (m3/god) / 5.000 (priklj) / 365 (dana) 

=381,5 l/priklj/dan 
 
Neizbježni gubici vode: 
(empirijski obrazac po IWAmetodologiji) = (18 x dužina magistr. vodova + 0,8 x broj priključnih vodova 

+ 25 x dužina sekundarne mreže) x (prosječni pritisak u mreži) 
/ broj priklj. Vodova) 
=(18x57+0,8x5.000+25x58,7) x (36 / 5000) =46,7 l/priklj./dan 
 

Prosječna dnevna potrošnja  
vode po stanovniku:   (747.983 m3/god) / (5.763 x 2,8 x 365) = 127 l/st/dan 

Slika 1: Blok shema postojećeg stanja vodovodnog sistema Lukavac 

 


